Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ
ՀՀ կառավարության «Հայաստանի Հանրապետության կառավարության 2010 թվականի սեպտեմբերի 16-ի թիվ 1275-Ն որոշման մեջ փոփոխություններ կատարելու մասին» որոշման նախագծի ընդունման 

Իրավական ակտի անհրաժեշտությունը (նպատակը)

ՀՀ կառավարության սույն որոշման նախագծի ընդունման անհրաժեշտությունը բխում է Հյուսիս-հարավ ճանապարհային միջանցքի ներդրումային ծրագրի շրջանակներում Հայաստանի Հանրապետության վարչական սահմաններում գտնվող՝ բացառիկ՝ գերակա հանրային շահ ճանաչված տարածքներում առկա սեփականության օբյեկտների նկարագրության արձանագրությունների օրիանակելի ձևերի հստակեցման, պարզեցման, կիրառման ընթացքում ի հայտ եկած խնդիրների ամբողջական կանոնակարգման անհրաժեշտությամբ.

1.1
Կարգավորման հարաբերությունների ներկա վիճակը և առկա խնդիրները
ՀՀ կառավարության 2010 թվականի սեպտեմբերի 16-ի N 1275-Ն որոշմամբ կարգավորվում է Հյուսիս-հարավ ճանապարհային միջանցքի ներդրումային ծրագրի շրջանակներում ՀՀ վարչական սահմաններում գտնվող՝ բացառիկ՝ գերակա հանրային շահ ճանաչված տարածքներում առկա սեփականության օբյեկտների նկարագրության արձանագրությունների կազմման ընթացակարգը, սահմանվում են օտարվող սեփականության նկարագրության արձանագրությունների (այսուհետ՝ Արձանագրություն) օրինակելի ձևերը:

ՀՀ կառավարության 2010 թվականի սեպտեմբերի 16-ի N 1275-Ն որոշմամբ հաստատված Հյուսիս-հարավ ճանապարհային միջանցքի ներդրումային ծրագրի շրջանակներում Հայաստանի Հանրապետության վարչական սահմաններում գտնվող՝ բացառիկ՝ գերակա հանրային շահ ճանաչված տարածքներում առկա սեփականության օբյեկտների նկարագրության օրինակելի  ձևերի գործող խմբագրության մեջ արտացոլված չեն սեփականության տարբեր ձևերին, Հյուսիս-հարավ ճանապարհային միջանցքի ներդրումային ծրագրի (այսուհետ՝ Ծրագիր) ազդեցության ենթակա անձանց (ԱԵԱ) իրավական կարգավիճակին և ՀՀ կառավարության 2010 թվականի սեպտեմբերի 16-ի N 1274-Ն որոշմամբ հաստատված հողերի օտարման և տարաբնակեցման շրջանակով և սկզբունքներով ամրագրված փոխհատուցման իրավունքներին վերաբերող առանձնահատկությունները: Միաժամանակ ՀՀ կառավարության 2013 թվականի սեպտեմբերի 26-ի թիվ 1186-Ն որոշման շրջանակներում արձանագրության ձևերի գործնական կիրառման, ԱԵԱ-ների հետ ձևավորված իրավահարաբերությունների ընթացքում ի հայտ են եկել մի շարք ոչ հստակ դրույթներ, որոնք դժվարություններ են ստեղծում արձանագրությունների կազմման գործընթացում: Արձանագրության օրինակելի ձևը ներկա խմբագրությամբ հնարավորություն չի տալիս ամբողջությամբ և լիարժեք արտացոլել օտարման ենթակա սեփականության և առկա բարելավումների ծավալները, բնութագրող հատկանիշները, որոնք որոշ դեպքերում անհամաձայնությունների տեղիք են տալիս և արձանագրված գույքի նույնականացման խնդիրներ են առաջացնում: 

1.2
Առկա խնդիրների առաջարկվող լուծումները
ՀՀ կառավարության 2010 թվականի սեպտեմբերի 16-ի N 1275-Ն որոշմամբ հաստատաված նկարագրության արձանագրության ձևերի կիրառման ընթացքում ի հայտ եկած խնդիրները կանոնակարգելու նպատակով առաջարկվում է փոփոխություն կատարել տվյալ որոշման մեջ՝ նոր խմբագրությամբ շարադրելով սեփականության օբյեկտների նկարագրության արձանագրությունների ձևերը:
2.
Կարգավորման առարկան
Սույն որոշման կարգավորման առարկան հանդիսանում է Հյուսիս-հարավ ճանապարհային միջանցքի ներդրումային ծրագրի շրջանակներում ՀՀ վարչական սահմաններում գտնվող՝ բացառիկ՝ գերակա հանրային շահ ճանաչված տարածքներում առկա սեփականության օբյեկտների նկարագրության արձանագրության կազմման գործընթացը:
3.
Իրավական ակտի կիրարկման դեպքում ակնկալվող արդյունքը.
Իրավական ակտի ընդունման արդյունքում կհստակեցվեն, կպարզեցվեն Հյուսիս-հարավ ճանապարհային միջանցքի ներդրումային ծրագրի շրջանակներում ՀՀ վարչական սահմաններում գտնվող՝ բացառիկ՝ գերակա հանրային շահ ճանաչված տարածքներում առկա սեփականության օբյեկտների նկարագրության արձանագրության օրինակելի ձևերը, ինչը թույլ կտա առավել ամբողջական տեղեկատվություն ներառել օտարվող սեփականության առանձնահատկությունների, ազդեցության ենթակա անձանց իրավական կարգավիճակի վերաբերյալ, որն էլ իր հերթին կնպաստի  համարժեք փոխհատուցման հաշվարկման և տրամադրման ձեռքբերողի պարտավորության պատշաճ կատարմանը: 

ՀՀ տրանսպորտի և կապի նախարար Գագիկ Բեգլարյան
Տ Ե Ղ Ե Կ Ա Ն Ք
ՀՀ կառավարության «Հայաստանի Հանրապետության կառավարության 2010 թվականի սեպտեմբերի 16-ի թիվ 1275-Ն որոշման մեջ փոփոխություններ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին
Սույն որոշման նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում:
Տ Ե Ղ Ե Կ Ա Ն Ք
ՀՀ կառավարության « Հայաստանի Հանրապետության կառավարության 2010 թվականի սեպտեմբերի 16-ի թիվ 1275-Ն որոշման մեջ փոփոխություններ կատարելու մասին» որոշման ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին
Սույն որոշման ընդունումը Հայաստանի Հանրապետության 2014 թվականի պետական բյուջեի եկամուտներում և ծախսերում էական ավելացում կամ նվազեցում չի առաջացնում:
Ց Ա Ն Կ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության կառավարության 2010 թվականի սեպտեմբերի 16-ի թիվ 1275-Ն որոշման մեջ փոփոխություններ կատարելու մասին» որոշման նախագիծը
Սույն  որոշման նախագիծը մշակվել է «Իրավական ակտերի մասին» ՀՀ օրենքի պահանջներին համապատասխան: 
          Ց Ա Ն Կ
ՀՀ կառավարության « Հայաստանի Հանրապետության կառավարության 2010 թվականի սեպտեմբերի 16-ի թիվ 1275-Ն որոշման մեջ փոփոխություններ կատարելու մասին» որոշման նախագծի հեղինակների
Սույն որոշման նախագիծը մշակվել է Հայաստանի Հանրապետության տրանսպորտի և կապի նախարարության կողմից:
ՀՀ տրանսպորտի և կապի նախարար Գագիկ Բեգլարյան
